
 

VOL. XXIII  ISSUE NO. 324  (ADOK 324)    DIMAPUR     KÜPTOKNÜ (SATURDAY) RONGJUI  (SEPTEMBER)  05,  2026

TAPAK  7TAPAK  3
Regd. No. RNI. NAGAAO/ 2004 / 13113.  Postal-NE/RN-717.    e-mail : tiryimyim@gmail.com

www.tiryimyim.in

` 5.00

Yangia anidakangma  : Tir Yimyim tir_yimyim tir yimyim

School tajung akhangbaji linük anema
inyakba asü?: Abhijeet Dipke

Italy nung PM talangtiba inyaker
Giorgia Meloni kumogo

State Jal Jeevan Mission nung sen 288 cr tali indok: CAGCM Rio-i Naga nunger lungjemtsü ayongzük
Dimapur, Rongjui/Sept. 04
(TYO): Nagaland nung Jal
Jeevan Mission (JJM) inyakyim
nung sen 288.12 crore talila
indokba den sorkar indang
departments balala nung senotsü
aser inyakyim nung
metokmeperi aliba Comptroller
and Auditor General of India
(CAG) ajanga nguteta liasü.

Ibai CAG-i March 31, 2024
nung tembangba küm atema
Social, Economic, General and
Revenue Sectors indang report
agütsüba nung iba bushitetba ya
dena lir, koba Nagaland
Legislative Assembly nung
September 3 nü benoka liasü.

Iba report nungya
performace audits, Information
Technology audit aser
department balala dena aliba
compliance audit ngutetba tem
dena lir.

JJM audit nung, tenders
magütsüi supply agütsür ka
kisüng nungi oset aliba CAG-i
ngutet. Iba yongji paidoktsü
akokba sen talika 288.12 crore
indok aser supplier nem kasashi
senotsü tajangzük agütsüba
liasü.

Audit nungya kibong shia tap
connections agütsüba nunga
metokmeperi aliba indang shia
lir. Test-checked villages 34
nung Functional Household Tap
Connections (FHTCs) 16,288
agütsütsü nükjidong aliba nungi
8,251 dang agütsü. Anungji
kibong 5,851 nung tebilemba
ama teyari magütsü, aser item
kibong atema expenditure sen
21.57 crore sayuba ya tiazü ta
ngutet, kechiaser parnok nem
services shidakba magütsü.

Ano tebilemtsü kaji water-
quality monitoring ya liasü. State
Laboratory nung osettsüset 43
nüngdaka aliba nungi 21 kisüng
lir, aser auditors temi asadangba
district pezü laboratories nung

Kohima, Rongjui/Sept. 04
(TYO): Tanü Nagaland Chief
Minister Neiphiu Rio-i Naga
political groups tanen makai
telemsa adokba tebilemtsü
lemsatep aser telok tali
bendenloka aoba ajanga Naga
nunger ajungai tekeraba nung
yimtenren tsütsü telemtetba
tajung ka agitsü jangraba tashi
mait kumdaktsütsü ta ashi.

Kohima nung Angami Public
Organisation (APO) ajanga
ayongzükba Angami General
Conference nung jembidang,
tang Naga political groups 32 lir
aser telok ajaki Naga Political
Issue atema nokdaker ta ashir,
ta Rio-i ashi.

Telok balala tsüngta telemsa
adokba ya telok telungzük nung
tebilemtsü aliba ajanga lir aser
Naga civil society nunga
telungjem maliba ajiteter, ta pai
ashi. Nüburtemi telungjem
atema tanen makai jembiba
mangashir, ta ashi.

India nung Naga nunger state
pezü nung lemsar lir aser
Myanmar nunga lir, ta pai ashi.

Ajaki kanga aginüba yimten
tejangraba nung takok angutsü
atema Naga nunger lungjema
alitsü tongtipang lir aser Naga
nunger a junga ka kuma
lungjemtsü atema Pan-Naga
organisation ka nüngdaker, ta
Rio-i ashi.

Naga nungertem India nunga
states pezü aser Myanmar
tashinung prokshia lir, aser
tangbo ajakji shi nung
lungjemtsübo tamakoktsü, saka
mulungsentsü, loktiliba aser
sobaliba tsütsü lungjemtsü atema
parnoki inyaktsüla, ta Nagaland
Chief Minister-i ashi.

Tang Naga yimten ken o
jembishinüba nung kongshia
jembidang, State sorkari
ministerial-level interlocutor ka
akhang aser yangji Nagaland

nung aliba lokti 60-i bhukuma
nokdaker, ta Rio-i ashi.

Concerned Naga Forum of
Nagaland (CNFN) aser Naga
Youth Movement (NYM)
densema telok balala tezü atangba
indang pai athishia liasü, shirnoki
tawa India Tir, Ato Kilonser aser
Angh nem ita asem tsüngta
pangzüng ka yanglutsütsü
khanga tezüluba ka agüja liasü.

Nagaland Political Affairs
Committee (PAC)-i September
2 nü Angh Nand Kishore Yadav
ajurua pa nem iba tensa indang
tali  tejangjaba nung
angatetdaktsü, ta pai ashi.

Government of India-i
NSCN-IM aser Working
Committee, Naga National
Political Groups den zülutepba
Framework Agreement aser
Agreed Position ya tanga lir, ta
Rio-i ashi. Ajisüaka jembishinü
anendaka lir, aser Union Home
Minister Amit Shah-i negotiator
ama Union Minister of State for
Home shimtsü ta ashiba sülen
tekeraba nung jembishinü
tenzükshitsü ta imlar, ta ashi.

Brehostibarnü Assembly
nung Frontier Nagaland
Territorial Authority (FNTA)
indang Bill agizükba indang
jembidang, iba ya Eastern
Nagaland balaka aoba ama
mebilemtsüla saka region nung
rongsenketzüng ajungkettsü
aser terenlok asoshi ranglokba
ama angatettsüla, ta Chief
Minister-i ashi.

FNTA dak sendakba nung
Article 371A nung temelenshi
malitsü,  koba ajanga Naga
nunger tem temeden balaka
agütsür. ENPO areas nung
masüba Naga nunger dang pai
iba region nung aliba nüburtem
nungittsü aser Eastern Nagaland
ya tanüngba State den sako
kumdaktsütsü asoshi inyaktsü
ayongzüka liasü.

osettsüset 35 nüngdaka aliba
nungi ti kisüng lir. Block level
nung laboratories kata
mamenok.

Mahatma Gandhi National
Rural Employment Guarantee
Scheme (MGNREGS) indang
audit agiba nunga mapa inyakba
nung metokmeperi aliba ngutet
aser yangji sen 2.87 crore
jenjang projects ter dena lir,
koba renemogo ta sayur saka
tesem tonga oa bushidangbo
mapa inyakba mongutet.

Sen 8.69 crore jenjang
projects 51 shidak meinyakba
putet, anungji yangjia senotsü
meshidak amshia aliba sayur. Iba
den ano sorkar mapa inyaker
nisung 24 tashi MGNREGS
kübok 'unskilled workers' ta
tenüng züluoka liasü aser parnok
rongnung nisung 19 taa nung
sen 6.04 lakh agi.

Audit ajanga 2019 aser 2024
tsüngta social audits nung
shilem 59 agi meperiba bushitet.
Mapa inyakba jangjatsü atema
state aser District Quality
Monitoring Cells ajanga
inspections kecha magi ta
bushitet.

Ano CAG-i ngutetba
tongtipang kaji, Pradhan Mantri
Jan Vikas Karyakram kübok
tetsür aser tebur indang hostels
yanglutsü atema sen 6.14 crore
sanction asüba temelaba makai
Vihokhu nung private school ka
kima ki o jen yangluba nung
amshi.

Hostel ana ya Vitoyi Memorial
School compound nung yanglua
liasü, koba school kibyr indang
meyong lir. School nungya 2023
küm kaketshir 48 aser 2024 küm
kaketshir 64 aliba den hostel
facility maliba records tem
ajanga sayu.

Report nungsa department
toku nungi drawing and
disbursing officers (DDO) 13-i

ashi-külaka, anaben aser talila
sen 87.73 lakh agizükba indang
shia liasü.

Sen ya pay bills nung tali
agütsüba, double drawals aser
arrears densema pay and
allowances atema ashikülaka
agizükba ajanga meshidaki
amshiba liasü. Bushitetba sen
nungi sen lakh 24 tang tashi
meyipa angutsü atar.

Ano Health and Family
Welfare department-ia mozü,
mozü kidang süoshi aser nursing
sundries alitsü atema ki o jen
indang sen 3.85 crore agizüka
amshi, ta CGA ajanga ashi. Sen
88 lakh jenjang oset meperei
mesüra magizükaka sen ajunga
agütsü.

Home department-i
tendering inyakyim shidak
meinyaki commercial LPG
cylinders aser refills nung sen
talila 3.46 crore indok, ta report
ajanga ashi.

Audit nungya Pfutsero nung
Sub-Jail atema ali alitsü asoshi
agütsüba sen 17.56 lakh Phek
indang deputy commissioner-i
tim masüba nung amshiba
ngutet. Iba sülen 'sale deed'
makai ali kibur nem sen 26 lakh
agütsü.

Ano Kohima nung nija ali
nung sen 13.26 crore indoka
Working Women Hostel yanglu
aser Jalukie nung sen 2.87 crore
indoka Botanical Garden-cum-
Recreational Park ka nija li nung
yanglur küm ana mamshi aruba
CAG-i bushitet.

CAG-i osettsüset aliba
azüokba nung tashi itshitsü,
senotsü tali amshiba mesüra tim
masüba nung amshiba meyipa
agitsü,  aibelenba atema
ketdangsür nem tongloktsütsü
aser sorkari sen agüja yangluba
ki o jen tem shidak amshitsü
asoshi mera agitsü ayongzüka
liasü.

Dimapur, Rongjui/Sept. 04
(TYO): State sorkar mapa
inyaker temi source ka dak tema
nungi ashikülak yimya amshia
itasen aser life pension tem
agizükba bushisüngdangtsü
asoshi kumteta aliba Special
Investigation Team (SIT) den
amalitep akatsü Nagaland sorkari
department ajunga nem totuyuba
agütsüogo.

Personnel & Administrative
Reforms Department (PIMS
Cell) ajanga September 3, 2026
nü sangdong ka agütsüba nung
sorkari department ajak dang SIT
nungi aruba requisition mesüra

temepishiba aser
tongteprateptemji mezüng
reprangtsü atema tetuyuba
agütsür, ta ashi.

SIT-i meshiba ama nüngdakba
documents aser osangtem shidak,
aser ajak mapang shidak nung
agütsütsütsü department tem
dang ashi.

Department indang Drawing
and Disbursing Officers (DDOs)
aser establishment matters indang
officer in charge tem dang SIT
den amalitep akatsü aser mapang
shidak nung records tem bendena
jangjateptsü aser agütsüba nung
yariteptsü metetdaktsü.

Iba bushisüngdangba mapang
lemsatepba documents aser
osangtsüsang ajak miimbanga
ayutsüla, ochishia aser timi
ketdangsüa amshitsüla, ta
sangdong nungsa metetdaktsü.

Menudaktsüba, tashi
mangaba mesüra mabensai
agütsüba ajanga
bushisüngdangba nung timtem
ajurutsü aser itemi süoki ia
reprangtsü, ta sorkari
tekumdangtsü ashi. Anungji iba
totuyuba shidak inyakdaktsütsü
asoshi Heads of Departments
temi züngzünga reprangtsüla, ta
sorkari metetdaktsü.

Sorkari department balala dang mapang
shidak nung SIT nem records agütsütsü tuyur

NHPS-i empanelled mozüki 12 indang metetdaktsüOngpangkong Kaketshirtem sobaliba asentenshi sentong aka

M o ko kc hung , R o ng j u i /
September 04(TYO): Asen
Tsüraburi asenok nem sobaliba
tajung wazüka yutsuogo aser
itemji asenok lanu putu asoshi
kanga dang tongtipang, saka
sobalibaji asenok meimchirtem
libaliro ajak nung keta lir ta tanü
"Tsürabur Aongmetang" ta
asüba omen nung ajemdaker
Ongpangkong Kaketshir
Mungdang Sobaliba Asentenshi
sentong Settsü yimtak akadang
tongti tejaoker Asst .Civil
Supply Officer Mokokchung
Wb.Allen Imchen-i jembidang
ashi.

Ongpangkong nungerji Aoli
tambu ta süra sobaliba aser ano
nungtakba maparen ajak nung
tajungba melenshia inyaktsü
merangtsüla. Iba den külemi
tanü ama sobaliba sentong
nung adenba tajangzük agia
sobaliba tajungtem angazüka
talisa  lanurtemi pei jakla
melenshia nüchi senso ka ama
alitsülata  adenshia  aliba
Kaketshir lanurtem ayongzüka
Allen Imchenisa  jembi.

Nagaland nung
reprangdangra Competitive
tatidang balala agiba nung
takok angurtem rongnung Aor
kangasa ajema kümogo, aji
asünung takok tajung angutsü
asoshi kaketshirtemi kanga
meranga azüngtsüla, tazünger
ajakibo sorkar mapaji
mengutettsüa akok, sakasa pei
azüngba jenjang dakji ameteter
pei dak aketba sempet amshia
inyaka chiyunga litetetsüsa
chirapera alitsülata tongti
tejaoker Wb.Allen Imchenisa
kaketshirtem ajungshia jembi.

Settsü Kaketshir
Telongjem-i sobaliba otsü ka
nung ajemdaker saya ka ayi
aser  Aliba Kaketshir
Telongjemi Ongpangkong
Naklu ken tena sentong tenzük
aser  sentong Tsüngremer
lenisüba jazüka Settsü Baptist
Arogo Pastor Wb.Manen Lkr-
i sarasadema lisaü. Longterok
Senden Ungma teloki Kongshir
Yar tsüngsang aser Longsalong
Cultural Club Mokokchung-i
Masem ken tena shilem agi.

Alakteta Jaoker
Mokokchung Municipal Council
Councillor Wb.I.Tali Lkr, OKM
Tir Sb.Tongpangmangyang
Kichu, Ongpangkong
Mungdang Tatong Tir
Wb.Tinumangyang, Ao
Kaketshir Mungdang Tatong Tir
Sb.Bendangnangba ,OKM
Shisalen Tuyur Wb.Imliyanger
aser OKM Sobaliba Zülur
Sb.Moanungsang parnokia
shilem balala agia jembiba den
Kr.Putuienla ketdangsüba nung
sentong agi aser Longkhum
Baptist Arogo Pastor
Rev.T.Aka Jamir-i Tsüngrem
nem tenüngsang agüja
sarasadema sentong shibanga
liasü.

Tanu iba sobaliba tetoktepba
nung tetsürtem Aw-oh-wang/
Orir i Atemb,Süben
Ashiba,Anglong Naiba,Kulang
Langtepba aser Jang Asepba
toktep aser teburtem Ola
Agütsütepba,Yong Araba aser
mechiba, Meyong Atangba,
Antsükang Atakba aser Nü
Tsüngshiba toktepa liasü.

Tanü OKM-i ayongba  Sobaliba Asentenshi sentong nung tongti tejaoker Asst.Civil Supply
Officer Mokokchung Wb.Allen Imchen-i jembidang aser Settsü Kaketshirtemi sobaliba saya
ayidang tangokba noksa.

Medziphema, Rongjui/
September 4 (TYO):
Nagaland University-i
Brehostibarnü School of
Agricultural Sciences (SAS)
Medziphema Campus nung
academic, bushisüngdang,
aluyimba atema aser student-
oriented facility tasen trok
lapokogo.

Item facility tem ya
Nagaland University Vice-
Chancellor, Prof. Jagadish K.

Patnaik-i, University indang
faculty, administrative
ketdangsürtem, staff aser
kaketshir matsüngdang lapokja
liasü.

Facility tasentem rongnung
Departments of Horticulture
and Livestock Production and
Management (LPM) kübok
Experiential Learning
Programme (ELP) Unit ana,
Modern Piggery Project ka,
Medziphema aser Kohima

Campus nung Feed Production
Unit kaka, Horticulture
Research Laboratory, Naga
Morung, aser Sports Complex
densema lir.

Kohima Campus nung Feed
Production Unit ya virtually
lapoktsüogo, aser Medziphema
Campus nung tanga facility tem
ya sentong agiba mapang
lapokja liasü.

Sentong nung o jembiba
mapang Nagaland University

Dimapur, Rongjui/
September 4 (TYO):
Nagaland Health Protection
Society (NHPS), Health &
Family Welfare Department,
Nagaland-i, Ayushman Bharat
Pradhan Mantri Jan Arogya
Yojana (AB PM-JAY) aser
Chief Minister Health
Insurance Scheme (CMHIS)
indang policy provisions aser
guideline tem kübok kümtem
tsüngda inyakyim meshidakba
jangjaba dak sendakba nung
tawa Nagaland kübok mozüki
12 puteta merenshiba indang
metetdaktsüogo.

Mozüki 12 rongnung 10 bo
empaneled sorkar mozükitem
aser ana empaneled Private
mozükitem liasü.

NHPS-isa, inyakyim
merekmereka aser
odangtettsüsa inyaktsü aser AB
PM-JAY aser CMHIS kübok
guideline tem sülen shitak
anidaktsü atema parnok
bendanga agütsür aliba
metetdaktsüogo

Beneficiary tem tejangraba
kümzüka toktsütsü aser item
scheme tem yagi maneni
Nagaland nung aliba nüburtem
nem jenjang aketba aser jenjang
dalang agi healthcare service
tajungtiba agütsütsü atema
kecha tetsükdaktsü
madokdaktsütsü asoshi tang
benoka aliba police aser
inyakyimtem dak ajemdaker
jenjang tapet agiogo, ta kasa
sangdong ajanga metetdaktsü.

Kohima, Rongjui/
September 4 (TYO): State
Horticulture Department kübok
Mon district nungi yimtsüng
pongu Horticulture Model
Villages ama shimba Minister
for Women Resource
Development and Horticulture
Salhoutuonuo Kruse-i
Brehostibarnü Assembly nung
metetdaktsü.

MLA A. Nyamnyei
Konyak-i ken o asüngdangba
langzüba mapang Kruse-i
ashiba agi, Tanhai ya citrus
atema 2023-24 küm shim,
Chenwetnyu ya large
cardamom atema 2024-25
kümshim, Yonghong ya kiwi
atema 2025-26 küm shim aser
Changlangsu o Sangsa na 2026-
27 küm kiwi aser Naga mersü
atema shimogo.

Laisa, yimtsüng shia nungi
beneficiary tem indang osang
tejangja House annexure nung
agüja lir ta ashi.

Konyak-i department dang

tesem balala  nung koba
tsünüsenpongtsü ajunger aji
jangjatsü atema state ajunga
nung ali kanga junga
tendangtsü mepeshia liasü.

Paisa,  Tobu nung Sub-
Divisional Horticulture Officer
mapa nungi anenba sülen mapa
tazüng aliba indang asüngdang.
Kruse-i iba mapa atema nisung
shimogo, ta langzü.

Kruse-i ashiba agi,
Horticulture Model Village
programme ya "one village,
one crop" omen dak ajemdaker
tesem ka nung tsünüsenpongtsü
ka dang tsünütsü asoshi
benokba lir.  Tawa tanü
amshiba technology balala
amshiba den shishilembaba
akangshiba aser primary post-
harvest inyakyimtem benokba
ajanga tsünüsenpongtsü tali
adokdaktsütsüba nükjidong
nung iba sentong ya tenzükogo.
Iba ajanga aluyimertem libaliro
aser rongsenketzüng jenjang
ajungkettsütsü, ta laisa ashi.

Mon dist. kübok yimtsüng 5
Horticulture Model Village ama shimogo

Vice-Chancellor, Prof. Jagadish
K. Patnaik-i, facility tasentem
yangluba atema pelaba
lemsatep, aser bushisüngdang
aser shisaluyim nung temaba
jenjang tongtettsü atema
University tejangraba aliba
lemsatepa liasü.

Prof. Jagadish K. Patnaik-
isa, "faculty aser
bushisüngdangertemi tongtibang
shilem agia bushisüngdang tali
asütsü, innovation atema jenjang
agitsü aser publication tem tali
asütsü yongya atar. School of
Agriculture aser Nagaland
University temaba jenjang
tongtettsü imla atar," ta ashi.

Tang lapokba facility
tasentem yagi kaketshirtem aser
bushisüngdangertem nem teka
amo-oka inyaka angazüktsü,
mapa tasen inyakdangtsü,
parnok sempet aser tasatem
renloktsü aser aluyimbo o allied
wadang nung bushisüngdang
asütsü asoshi maongka tajung
agütsütsü imlar.

Talisa Modern Piggery
Project aser Feed Production

Unit tem yagi practical training
nung teyari agütsütsü, aser
livestock production aser feed
management atema scientific
approach tem ajungkettsü imlar.

Item facility tem yagisa,
class takdang aser
tangazükbatem alu nung benoka
inyakba sendakteptsütsü asoshi
University-i merangdanga
aruba nung teyari agütsütsü
aser bushisüngdang, innovation
aser inyakyimtem atsülanga
aotsü asoshi maongka balala
agütsütsü.

Maneni Naga Morung aser
Sports Complex ajanga
University-i sobaliba wazüka
ayutsü aser kaketshirtem lenla
ajak nung terenlok atema inyaka
aruba nung teyari agütsütsü.

Sayutsü, bushisüngdangtsü,
innovation aser kaketshirtem
terenlok atema aser campus
tem nung infrastructure
akangshitsü asoshi Nagaland
University-i tang inyakyim
balala benoka inyakba mapang
tang facility trok lapokba ajanga
teyari tulu agütsütsü.

Nagaland University-i Medziphema Campus nung facility trok lapokogo

Vice-Chancellor, Prof. Jagadish K. Patnaik-i Modern Piggery Project aser Feed Production
Unit lapoktsüba mapang.

FCRA amendment bill asadangtsü atema MP 31 shimogo

September 04, 2026 nü Sriharikota, Andhra Pradesh nung aliba Satish Dhawan Space Centre
nungi EOS-05 satellite bena aliba GSLV-F17 rocket takok ngua khakettsüba sülen Indian
Space Research Organisation (ISRO) Chairman, V Narayanan (tiyong) aser tangartem
osangbenertem senden ka nung tangokba noksa nung angur.

UP nung district 26 bo tzümetsüng agi kongshiogo

New Delhi, Rongjui/
September 04 (Agencies):
Foreign Contribution
(Regulation) Amendment Bill
asadangba sülen report
agütsütsü atema iba bill ya
Parliamentary Committee ka
nem agütsütsü asoshi Lok Sabha
nung telemtetba agia liasü.

Iba telemtetba agiba sülen
hopta asem shi lir Lok Sabha
Speaker,  Om Bir la-i
Parliamentary committee nung
züngsem 31 tenüng
sangdongogo; iba committee
nung chairman ji BJP MP
Sanjay Jaiswal asütsü.

Iba committee nung züngsem
19 bo BJP-i aniba NDA nungi
MP tem lir.  Opposition INDIA

teloktep nung aliba party temi iba
bill ya ashishia liasü aser
Khristan tentettemia iba bill
anema ola adoka liasü.

Parliamentary committee
nung züngsem 31 ji Lok Sabha
nungi 21 aser Rajya Sabha nungi
10 lir. Parnoki iba bill jungjunga
asadangba sülen taküm asükwa
mongpu Parliament senden
tenzükba mezüngbuba hopta
tatembangbuba anogo nung
report agütsütsü.

Ajioda süaka iba mapang
tashi nungji report merenemteti
lira committee nem ano mapang
sükloktsütsüa akok.

Parliamentary committee
nungji NDA nungi BJP MP tem-
Bhartruhari Mahtab, Nishikant

Dubey aser Tejasvi Surya
nungertem, JDU nungi Sanjay
Jha, TDP nungi Lavu Sri
Krishna aser NCP nungi Praful
Patel nunger densema lir.

Committee nung Congress
nungi Anto Antony, Viriato
Fernandes, Hamdullah Sayeed
aser Christopher Manickam
nunger, DMK nungi P Wilson,
NCP-SP nungi Supriya Sule
aser TMC nungi Kalyan
Banerjee aser Menaka
Guruswamy na densema lir.

Lucknow, September 04
(Agencies): Uttar Pradesh
nung districts shilem 33 bo
tzümetsüng agi kongshiogo
aser  item tesemtem nung
teyar i agütsüba maparen
tenzükogo.

Ganga densema ayong aika
nung tzü tali mobanga ayimba
ajanga distr ict  26 nung
tzümetsüng agi nisung lakh
3.53 kongshiogo,  ta
ketdangsertemi metetdaktsü.

Nisung 17,544 tanga tesemi
anir ogo aser nisung 4,847
relief shelters nung jenokdakja
lir,  ta  ketdangsertemisa
metetdaktsü.

State tesem balala nung
flood shelters 1,312 aser flood
outpost 1,634 amenoka lir; iba
denji külemi rong 1,697 den
medical team 1,068 tesem
balala nung lemzükja lir.

Tang tashi nung teyari oset
packet 72,897 aser chiyungtsü
packet 3,67,551 lema
agütsüogo, iba denji külemi
chlorine tablet lakh 5.52 aser
ORS packet lakh 1.87 lema
agütsüogo.

Kiset shiruru chiyungtsü-a
seret 500,000 agütsüogo.

Tzümetsüng ajanga kiset
shiruru 45,000 dak ta li
kongshiogo saka tang tashi

nungbo kiset shiruru samaba
osang kecha mali, ta sorkari
metetdaktsü.

UP nung tzümetsüng agi
kongshiba district  temji
Amroha, Ayodhya, Azamgarh,
Badaun, Ballia, Barabanki,
Basti, Chandauli, Farrukhabad,
Ghazipur, Gonda, Gorakhpur,
Hardoi, Kasganj, Kanpur,
Lakhimpur Kheri, Mirzapur,
Moradabad, Pilibhit, Prayagraj,
Raebareli, Rampur, Sant Kabir
Nagar, Shahjahanpur, Unnao
aser Varanasi lir.

State tesem balala nung
National Disaster Response
Force (NDRF) teams aser
State Disaster  Response
Force (SDRF) teams yoka lir.

District  balala nung
administration-i flood-relief
camps amenoka tzümetsüng
agi kongshiba nüburtem nem
chiyungtsü, tzü tajemtsü, sü
aser medical teyari balala
agütsüdar. State tesem kar
nungbo National Highways-a
kongshiogo.

K e t d a n g s e r t e m i s a
tzümetsüng ajanga kiojen
raksatsüba,  kiset  shiruru
samaba mesüra alu nung
aonsotsü raksatsüba ajanga
takoksa anguba asadangba
sülen teyari agütsütsü.

New Delhi, September 04 (Agencies):
Cockroach Janta Party (CJP) tentetsang Abhijeet
Dipke-i, school tajung akhangba mesüra school
tem jenjang tajungba akümtsü atema akhangbaji
sorkar anema inyakba asü?, ta asüngdanga pai
Maharashtra chief minister Devendra Fadnavis
dang 'ashramshalas' (sorkar residential schhols)
semdanga item school jenjang reprangdangang,
ta ashi.

Nashik nung longkak aiter
kaketshirtem ajuruba sülen
osangbenertem den jembidang
Dipke-i, school temi facilities,
chiyungtsü aser shisaliok
agütsüba nung tribal
kaketshirtem bendanga
züngshiba ya khenyongi
magizüktettsü, ta ashi.

Maharashtra tesem balala
nungi tribal kaketshir 100 dak
tali Nashik nung aliba Eidgah
ground nung adenshia longkak
aitba nung shilem agidar, aser
parnok rongnung kaketshir
asemibo lumia longkak aiter.

Ashramshalas (government
residential schools) nung metsü-
meshidak junga maliba aser
facilities junga magütsüba dak
sendakba nung Dipke-i, "Chief
minister-i item ashramshalas
semdanga jenjang mejungi
alibaji reprangdangtsüla," ta
ashi.

Chief Minister Fadnavis-i,
CJP ya "Congress Jitao Party"
lir, ta aitsüba dak sendakba nung
Dipke-i, "CJP ya kiralongrartem
asü Congress indang 'B' team?,
ibaji mezüng BJP-i telemtetba
agitsüla. School tajung
akhangba mesüra school tem
jenjang tajungba akümtsü atema
akhangbaji sorkar anemba
asü?" ta asüngdang.

Dipke-isa, "Congress-i
kecha meinyakba agi nüburtemi
Congress sorkar agienadok.
Tang nenok tesüiba küm 12
tashi sorkar menden nung lir.
Nenoki (BJP) kechisa inyakar
sangdongtsüla," ta metetdaktsü.

School tajung akhangbaji linük anema inyakba asü?: Abhijeet Dipke

Securitisation and Reconstruction of Financial Assets and Enforcement of Security Interest Act, 2002 aser Security Interest (Enforcement) Rules, 2002 kübok Rule 6 (2) & 8 (6) nung
ajemdaker E-Auction ajanga kiojen ayoktsü atema sangdong agütsür.
Public aser talisa sen apur (tem), Mortgagor (tem) aser Guarantor (tem) nem iba sangdong agütsür, Secured Creditor dang mortgaged/charge süa aliba tsünglanglen shia aliba kiojen
ya Authorised Officer of Bank of Baroda, Secured Creditor-i agiadokogo, aser iba ya tsünglanglen shia aliba account/s nungi sentsüh alangzüktsü atema "Kong aliar yamaji",
"Koma lidir yamaji" aser "Yangji aliba ajak" basis nung ayoktsü. Sen apur/tem / Mortgagor / Guarantor/tem / Secured Asset/s / Dues / Reserve Price / e-Auction anogo & mapang,
EMD aser Bid Increase Amount osang ajak tsünglanglen agütsür:-
Temetettsü : Bid asütsüpurtemi Auction nung shilem magidangyongi tamasa Nagaland Land & Revenue regulation nung aliba clause aser Tribal Belt dak sendakba nung amendment
/ modification ajak azüngba sülen angajemer ang shilem agitsüla.

KIOJEN AYOKTSü ATEMA SANGDONG
APPENDIX- IV-A [See proviso to Rule 6 (2) & 8 (6)]

Authorised Officer, Bank of BarodaDate: 05.09.2026,  Place: Guwahati, Assam

Sr
No.

Name & address of  Borrower/s /
Guarantor / Mortgagor/s

Date of E-Auction,
Time of E-Auction,

Start Time to
End Time

Property
Inspection

Date & Time

Baanknet Property Id:  BARB0SARBGU001
Iba kiojen ayoktsü aliba dak sendakba nung telatetbatem tejangja metettsü atema website link https://www.bankofbaroda.bank.in/e-auction aser online auction portal https://
baanknet.com nung aliba reprangtsüla. Iba dak alia bid asütsüpurtemi Authorised Officer den Mobile No.: 9181017680 ajanga tongteprateptsü akok.

Description of the immovable
property with known

encumbrances, if any

Total Dues Status of
Possession

1. Reserve Price
2. Earnest Money

Deposit (EMD)
3. Bid Increase Amount

ROSARB   GUWAHATI
Fancy Bazar, 1st Floor, Hotel Siddharth Building, Above Sarma Sweets,

H B Road, Guwahati, Assam- 781001,  E-Mail: sarbgu@bankofbaroda.bank.in

1. Borrower:
1. M/S. ACHUMI TRADERS  AND  FEEDS
Prop:  Mr.  Inato Sumi, Kushiavil Village, Near  4
Lane, Assam Dimapur Highway, Dimapur- 797112
2. MR.  INATO  SUMI
(Proprietor of M/s.  Achumi Traders and Feeds),
House No. 1 , Y Zhimo Colony,  Dimapur,
Nagaland- 797112

Land and building approx. 5616 Sq.Ft.
located at H. No. GB/C-H/No.121, Opp.
Dimapur Sumi Baptist Church, Xuvihe
Colony,  Dimapur, Nagaland bearing
Patta No. 893, Dag No. 8/996, Block No.
08, Mouza No. 03. The property is
bounded by:- North- Khovete Chishi,
South- Aron Sema, East- Approach
Road, West- Samuel Kumar Dutta.

Rs. 64,39,655.73
(Rupees Sixty Four Lakh
Thirty Nine Thousand Six

Hundred Fifty Five and
Paise Seventy Three only)
+ Unapplied Interest and

other charges w.e.f.
25-11-2024

28-10-2026,
2.00 PM

to
6.00 PM

1. Rs. 1,09,00,000.00
2. Rs. 10,90,000.00
3. Rs. 10,000.00

Constructive 26.10.2026 &
27.10.2026
from 10:30
AM to 4:30

PM

https://www.bankofbaroda.bank.in/e-auction
https://
mailto:sarbgu@bankofbaroda.bank.in

Asenok ya temetetba nunga sensaker

Asenok akatsü kecha maka. Asenok ket nung
sen-a maka, tsük-a maka, shi ango aser
aonsutsüa maka. Anepdang sakli süngo ajemba

nungi tenzüka anogo piyong chia ajemba ajakji tangar
lu nung züsentetba aser tangari yanglua alia agirba dang
lir. Aji dang masü aseni agiba süoshi, amshiba oset aser
sapon totsü aser tepu meyuba brush aser mozü dena
ajakji tangari yangluba asenoki alia agir. Aji oda, item
nüngdaktemji alitsü atema amshiba senjia asen meyong
masü Indiai agütsüba sen lir. Item ajakji asenok
azümasenba agi dangbo masü saka asenok dak
temetetba maliba ajanga lir. Ibaji asenoki memetetnüba
agi masü saka asenok ya India telongjem kübok par
temeim aser teyari agia lia-lia,  joko, asenok ya asenoki
memetetika alar amai kümogo. Iba alar kolokji asenok
dak alinungji asenoki asenok atema kechi inyaktsü ta
masü saka tanüa kiburi kechi mapa agütsütsü ta bilemer.
Kasaji, asenok dak aliba alar kolok  jagi asenok
chirnurtem atema tarutsü asoshi kechi inyaka yutsütsü
ta bilemer masü saka tanü ozü kiburi kodang kechi den
chiyongdaktsütsü ta bilemer. Aji oda, shi den
chiyongdaktsütsü atema mesüra alar rongnung tanishir
südaktsütsü atema kiburi alar o alar na melangtepdaktsü
ama, asenok Nagaland nung elect ion nung
toktepdaktsüba sentong ya ka asütsü. Aji oda, melangtep
nungji akokyonga alarbo alarsa asünungji, chia kiburi
agütsü nung dang chiyongtsü aser mapaa pei
inyaknütsü inyaktsü masü kiburi lemzüktsüba mapa
dang inyaktsü. Iba ama alar tia nung asenok alartem
rongnung tanishir kümer adenshia yimten ken o
lemtetyonga mapa küma aotsüsa asenoki
melemtetteter. Ibaji asenok dak temetetba maliba ajanga
lir. Aji oda, asenok ya sen aser tsük nung sensakba dang
nungibo temetetba shisatsü nung tesensakba. Tangar
oshi nung asenok sensakba ya shidi aünungbo "
Intellectual Bankruptcy" asütsü. Iba jagi asenoki asen
lima nung akaba rongsentem tazü agi tamen küma
mechiteter.Ibaji dang masü saka asenoki yimten nung
lemtetbatema mapa küma mouteter, kechiyong asenoki
lemtetba telemtetbatem mapa küma inyaktettsüsa
sentong yanglutsübaji asenok dak temetetba shisatsü
mali. Tanü asenok kangshiba ya asenok talidak makaba
agi kangshir masü, mesüra asen lima nung rongsen
maliba agi kangshir a masü saka asenoki asenok atema
telemtetba shitak agia aotsü mashi aser memetet. Iba
jagi, tanga yimten aser lokti sabangtemji toktsür, Nagaland
Legislative Assembly nung lemtetba telemtetbatema
mapa küma moutettsüsa aiben küma angudang, asenok
dak tashitemetet shisatsü maliba tali jangjar. Aji oda, tanga
telemtetbatemji yutsür, taküm küm February nung FNTA
( Frontier Nagaland Territorial Authority) asoshi renemba
ken o mapa küma moutetba ajanga ita trok tsüngda ano
khen jembishitsüsa akümba ya, tanga agi masü, asenok
dak tashitemetet shisatsü maliba ajanga lir. Iba jagi RIIN
aser ILP ozüngtema tatar senden nung latetaka mapa
küma mouteter. Atangji, temetetba shisatsü angutsü
atema tazüngba nung degree tajung alibajia masü
mesüra tangar oshi junga jembitetbajia masü saka pei
shisa nük agi asen lima asoshi tajung inyaktsübaji
reprangtettsüla aser tangar temeteter aser tajangshirtem
nungi shisatsü agitsüla. Atangji, tanü tensa alima renloka
aoba ngudanger aser angateter asütsüla aser
tongtibangtibaji, pei asoshi masü nübortem asoshi
inyaktsü temetetba, tangatetba aser shisatsü Tsüngrem
nungi agizüktetba nisung chi, alar masü, kibur küma
khuret bentettsüba nübo nüngdaker.

Tesayur tajung ka nem alimai
tetushi aser tenüngsang agütsüba

anogo tulu nung kü tesayur jak mangu dang
kü mulungjang konga mayor nih!

Tesayur tajung tanü anogo tulu nung
 na medensemaka nai proka yutsüba
süngjang jagi ne nem akhüm tetsushi

 aser tenüngsang agütsür ni!
Tanü na lilasang komaka medemshia

tushila ta sasara nih.

Tanü ne wadangji reprangdangra
nai ne maparenbo züba züba dang bilem,

Ne khuretji tongtibangba masü
saka asüng alimaji koda jungdaktsütsü

ibajiang ne khuret tuluba liasü.
School tanurtem senshimar takdang ajak sema

 tanurtem menungra jajar school ki den pila,
tanü reprangdangra tesayur aikati na

menepabo malitsü südi.

Tetsübu agi masü, saka ne
menürem jak dak ranglokdang

tepela agi lesson-a züba-züba kokadok,
Lesson angazükbaji dang masü
saka ne taküm yimya libaliru

tajung angazükbaji koda senti.

Nai na azüngba yari aser itasen dak rangloker
tesayur mapaji inyak asübo

tanü nai sayuba tanurtem tezü lenmang nung dang lilani!
Saka reprangdangra nai sayutetba

tanurtem aika sorkar wadang balala nung
 menden tajung tesa nung lirgo.

Tesayur tajung ka süngjangji
putu ka nungi putu ka tashi bener aor,

aser ibaji nisung ka asoshi rongsen tulutiba lir.
Tesayur tajung ka tanü alima nung meliaka

pai prokba süngjang tajung tangteta
item jagi alima dang tesayur tajung

ka mapaji jungkai adoka sayur.

Tesayur Ka Süngjang
Thriocy Stm, Mokokchung

(Yashi adok nungi...)
(2) SENDONGBA. Iba sentongba ya ajungben atalokba timtem,longren-
longbang nung tsükba, süngdong nungi tsükba, Arüri
yirutsüba,talangka shirangba yamala asoshi aritepba sentonger. Iba
mapang nung par kidang mesüa aliba Ak tetsüla pozüktsü, par Ak
tetsüla  jagiang kibung mesüa aliba,par kibung asoshi Ak tetsülaji par
Sendong, (capital) Anungji Ak tetsüla pozüker asüba ajanga iba
maparen dangji SENDONGBA ta ajar. Iba Sendongba nungji aritepba
ajungbena tang atongteter asünung Anpong pushitsü tasak asür, aikati
anpongji menangzüker, kechiaser par kibung mesemsa lira anpong
ser aotsüji lentong lir, anungji aikati iba mapang nung anpongji
menangzük ta yamaji ashibanga aru.

(Maneni asüng adok nung...)

Tsürapor  mapang anempong maparen
M.Meren Ex. Pastor Ungma

Tenzükba Sempet Balala
"Aser asenok nem agütsüba taochi yari
sempet balala asünung, ainkar sempet

süra, asenoki tamang yari ainkar o
jembiang; mesüra tenzükba sempet süra,

asenoki bendanga agütsüdi, mesüra
shibai ajungshir, pai ajungshiang; shibai
agütsür pai mulungbena agüjang, shibai
yimsü asür pai nendaka yimsü süang;

shibai yimlibilem sayur pai pelashishia
sayuang"

Rom 12:6-8.
Tasen Lai nung Khristan shia tajaba

anasü lir ta sayur. Tsüngremi kija shiaji
amangtsü aser tenzüktsü asoshi aja.
Mezüngbuba ajabaji amangtsü asoshi aja
kechiaser osangtajung temulungjangji
temenen nungi temulung meyiptsü aser teti
tatem maka taküm kadaktsütsübaji lir.
Shitakba nung, ibai Tanela Temeshi ain
mapa ajanga Tsüngremi asenok tamang
dangi arua osangtajung agizükdaktsüba lir.

Tanabuba tajabaji mapa dangi ajaba lir.
Paul-i ashir, Khristan shiaji sempet akaba
pur lir, aser mapa ka mesüra ka nung
tenzüktsü ajaba purtem lir. Tamanger shia
Khristan tenzükba mapa nung inyaktsü
ajabatem lir, aser Tsüngremi kechi asoshi
aja ibaji atalokdaktsütsüla. Sempetji
amshitsü agütsü, aser iba tashiji amshiba
jagi  tajaba atalokdaktsütsü  Tsüngremi
aginer.  Anungji Pa o-i asenok  dang
asüngdanger, "Nai ne sempetji meteta lir ma
? Aji shitak amshidar ma? Pa taginübatem
atalokdaktsüdarma?"  Aji asenok sasa
langzüdi.

Germany nunger sayutsüngir, Lothar Velten alima nungi pilaogo

September 04,  2026:
Tesüiba küm 60 dak tali Austria
aser  Germany na nung
sayutsüngia arusang Germany
nunger nüngtugu sayutsüngir,
Lothar Velten alima nungi
pilaogo; pa arrshi küm 82 liasü.

Velten ya Germany nung
tent mission movement nung
tongti shilem agirtem rongnung
ka liasü; pa August 31 aonung
asü.

1998 küm mezüng pa Seigen
nung amenoka aliba tent
evangelism agency, Deutsche
Zeltmission (DZM) nung aden
aser pa taküm piyong DZM
nung sayutsüngir ka liasü.

DZM-i social media ajanga,
anogo shia nisungtem Khrista

dangi anir arutsüji pa nükjidong
liasü, ta metetdaktsü.

Velten-i "Voll das Leben"
(Tabensaba Taküm) omen
nung ajemdaker sayutsüngia
Yisu Khrista dangi arutsü
tayongzükba agütsü.

Velten ya mezüngbo
electrician ka liasü, ajisüaka
tesülen pa Unterweissach nung
aliba mission school ka nung
theology azüng. Iba sülen pa
Austria nung aliba Mission
Association ka nung küm 12
tashi sayutsüngir inyaka liasü.

1978 küm nungi 1998 küm
tashi pa German youth
association Entschieden für
Christus (Decided for Christ)
nung Evangelistic Work

Director inyaka liasü.
German Evangelists'

Conference-i, Tent Missions
nung kanga takok ngua inyaker
lenirtem rongnung Velten
densema lir, ta metetdaktsü.

German EC Association
nung general secretary, Klaus
Göttler-i Facebook post ka
ajanga, Velten ya pa atema
tesayur ka aser  medemer
tajung ka liasü, ta metetdaktsü.

Göttler-i, "Küna mezüng
1980s nung ajurutep aser iba
mapang nungjagi ni Velten den
külemi inyaksema liasü," ta
metetdaktsü.

Paisa,  "Velten-i pa
melungjang taroktiba nungi
tejangraba tulu nung
sayutsüngir ka ama Tsüngrem
tenzüka aruogo," ta
metetdaktsü.

Velten-i talisa lanurtem
kanga meima liasü, ta paisa
shisem.

Tenzükba wadang nungi
anisüngzüktsüsa tambur
akümba sülen-a pai maneni
sayutsüngi aser küm aika DZM
nung chairman inyak aser iba
board nunga küm aika züngsem
liasü.

DZM-i sangdong ka ajanga,
Velten ya Tsüngrem tenyar ka
liasü, ta metetdaktsü.

Lothar Velten

September 04,  2026:
October 5-9, 2026 anogotem
nung Golem, Albania nung
HOPE 2026 sentong
ayongzüka agitsü; iba sentong
nung Europe tesem balala
nungi Evangelical lenirtem
adentsü, ta osang ka ajanga
metetdaktsü.

HOPE 2026 sentong nung
evangelical lenirtemi loktiliba,
yimtenren aser tanela tsütsü
tayongzükba onüktem nung o
lemteptsü.

Iba sentong ya European
Evangelical Alliance (EEA)-i
"Mejangjaba tensa mapang ka
nung Teimla" omen nung
ajemdaker ayongzüker. Iba
sentong nung Europe tesem
balala nung aliba Arogotem,
ministr ies,  networks aser
national evangelical alliances
nungi lenirtem aika adenshia
shilem agia adentsü.

European Evangelical
Alliance co-general secretary
Connie Duarte-i,  "Teimla
melira asenoki taküm nung
timtem aika ajangshitsü.
Ajisüaka 1 Korint 15:19 nung

shia aliba ama asenoki Yisu
dak ranglokra timtem ajakji
tepela nung ajangshitsü," ta
metetdaktsü.

Duarte-i, "Khrista ya tang
asenok atema teimla, tarutsü
atema asen teimla aser teti
atema asen teimla. Pai Europe
tesem ajaklen tamangertem
tashi itshidaktsür aser kenü
anogo nungbo kin ajaki külemi
pa külemtsü nangzüka lir," ta
ashi.

HOPE 2026 nung o
lemtepba sessions alitsü,
tekülem sentong agitsü,
workshops aser  shisa
lemsatep sentongtem akatsü.

HOPE 2026 jakdang aser
iba sentong tembangba sülen
conference pezü agitsü aser
item conference ji
International Council of
Evangelical Engagement with
Muslims, European
Evangelical Mission
Association, Fellowship of
European Evangelical
Theologians aser Peace &
Reconcilia t ion Network-i
ayongzüka akatsü.

September 04, 2026: Taküm
March ita nung China nung
ketdangsertemi arrshi küm 73
pastor ka puer oa liasü, aser
tang tashi pa kong aliar shingaia
memetet, ta osang ka ajanga
metetdaktsü.

Pastor Wang Sanyuan ya
China kübok Shangdong
province yimtiba, Ji'nen nung
aliba Chanchunli Church nung
pastor lir. Iba Arogo nung
züngsem 600 shi lir.

Par Arogo ya government-
registered church lir, ajisüaka
ketdangsertemi pa puer aoba
ajanga Arogo nung züngsemtem
kanga aoksatepa liasü.

Tang tashi pastor Wang
kong aliar shingaia memetet.

Arogoi sangdong ka ajanga,
"Par kibong züngsemtemi kong
teyari bushitsüar memeteti
kanga tejashi tulu nung lir," ta

metetdaktsü.
Pastor Wang nem kechi tai

tonglokja apuar metetet,
ajisüaka pastor  katibo,
"Ketdangser temi akhidang
tatalokba kar nung ajemdaker
pa anema inyaker asütsüa
akok," ta ashi.

Iba Arogo ya sorkari
melaba Three-Self Patriotic
Church nung register süa lir
aser  register  süa aliba
Arogotem nung lenirtembo
ketdangsertemi mapur, ajisüaka
pastor Wang bo apuba atema
Arogo nung züngsemtem
süngmanger.

Iba Arogo nung tekülem
sentong agiba mapang nung
Three-Self Patriotic Church
aser Religious Affairs Bureau
nungi züngsemtem Tenla
kidang jagi aruba sülen
züngsemtem dang, joko yangi

tekülem sentong magitsü, ta
metetdaktsüba den külemi
Arogo kiojen ajak agiadoktsü,
ta metetdakja liasü.

Arogo nung züngsemtemi
ibaji ashishia liasü saka
ketdangser temi Tenla kiji
bendoktsü aser  iba tesem
nungji shopping mall ka
amenoktsü tebilemba lir.

Ajisüaka züngsemtemi
maneni iba kimong nungji süki
yanglua tekülem agi, anungji
police 200 shi arua parnok dak
teka sangshiba mapang nisung
30 yiruja liasü.

Wang dak temelungjang
tashidak densema temang nung
timtem aika lir aser taoba
mapangtem nunga pa aiben
hospital nung mongogo,
ibayongji par kibong aser Arogo
nung züngsemtem kanga
shisabulur.

China nung taküm March ita nung apuba pastor kong aliar memetet

Pastor Wang Sanyuan

Europe nung HOPE 2026 ayongzüka agitsü

O LO N G  PA IT E P   #  7 639  T E L A NG Z Ü BA

AO OSHI ANGAZÜKDAK:
TANÜ ANGAZÜKTSÜBA OJANG

Üm
(v) hau ta shia tokolak agümdena langzüba ( saying yes with

head bowing)
* Ni otsü ashidang otsülai üm üm ta shia anidak.

Ümsemtzü
(n) atsünglanu nungi metenzükba tzü. Iba tzü nung süngoku asor.

( liquid extract from a kind of reed, this is used to
neutralise bitter taste in leaf vegetables)

* Ojali umsemtzü nung süngoku asoba bilemteter.

OLONG  PAITEP # 7640

TIPLEN :
1. Yiar, 3. Tesola, 7. Yimra,
8. Tangar, 9. Peria, 10. Tanur,
11. Tasen, 13. Lemjem, 15. Tambu,
16. Khuret, 17. Sang.

LANGTSÜNGLEN :
1. Yimti, 2. Amen, 4. Shiner, 5. Alaka,
6. Satan, 9. Putet, 10. Tembar,
11. Tatok, 12. Amang, 14. Jala.

NAI-A YA METETTER MA

LANGTSÜLEN
langtsünglen
1. Taksep - (3)
2. Langtem - (5)
3. ______ jembir - (4)
4. Nüno tebu - (3)
5. Anüngdang tesangwa - (3)
6. Apitet - (5)
7. _______lar - (4)
8. Anogo semer ka - (3)
10. Chiyungtsü bendendak - (3)
12. Tembar ____ - (4)
14. Teka amtep - (5)
15. Tenüng atet - (3)
18. Mejanga onü - (5)
19. Tetemtem masü - (4)
21. Talila (meshir) - (3)
22. Nübo teyi - (3)
23. Atsüa aru - (3)

TIPLEN
1. Tebendang mali - (4)
6. Ajak (melemsai) - (7)
7. Mali/tazüng - (4)
9. Aru/Adok - (6)
11. Songtem - (3)
13. Ata-a liasü - (5)
16. Tzünglu den külemi tsükba

- (3)
17. Tar tatsü - (6)
20. Ano tashi maküm - (4)
24.Tenüng kasa - (7)
25. Kilem nung atongba - (4)

R.S.V.P. ta asüba ojang ya  France oshi
nungi aruba lir. Iba dangi par oshi agi
'répondez, s'il vous plaît,'  ta ajar.

Tetezü -  yimlibilema telangzüba agüjang
(please reply) ta ashiba lir.  Western nunger

sobaliba nungbo, kodangsa tejaokba shiti
mesüra card nung R.S.V.P. ta  zülua lidir,
yaktasa  oa tentettsü asü metentettsü
telangzüba osang tejangja shioktsüla.

Imphal, Rongjui/September
4 (Agencies): Brehostibar
aonung mejangjaba nisungtemi
Thoubal district  kübok
Bishnunaha, Yairipok tesem
nung Congress Legislature
Party (CLP) lenir K.
Meghachandra'er kidang bomb
ka mereplokja liasü.

Bomb ya September  3
aonung 8:15 meta par ki
kikümtong anasa poka liasü, ta
CLP lenir indang Public
Relations Officer (PRO)-i
metetdaktsü. Lendong nung

nisung asüba mesüra yiruba
kecha osang mali, aser ki
amakertem nükjidong aser
tebilemba kechi ali aji tang tashi
mejangjai lir.

Iba tatalokba sülen police iba
tesemi ao aser Bushisüngdang
tenzükba sülen ken o ka
benokogo. Meghachandra-i iba
tatalokba ya aitsüogo,
kechiyong iba ya nisung aika
aliba tesem anasa ataloka liasü.

Konthoujam Mamang
Leikai,  Imphal West nung
August 28 anepdang 1:30 ako

meta sorkar otongdar aser
MLA Sapam Ranjan'er kidang
hand grenade ka apokba sülen
anogo ishika lir iba ya
atalokogo.

Bomb yagi Ranjan'er jara
shilem ka raksatsü, saka nisung
yiruba osangbo kecha mali.

August 28 nü iba tatalokba
sülen Chief Minister Y.
Khemchand Singh-i iba tesem
semdangogo aser iba tesem
temeket nung alirtemi mener
longkak aita iba tatalokba
aitsüogo.

Bordumsa, Rongjui/
September 4 (Agencies):
Arunachal Pradesh nung
Changlang distr ict kübok
Bordumsa nung electoral rolls
Special Intensive Revision
(SIR) dak sendakba nung
Hokolbarnü mangatettep
adokba sülen All Arunachal
Pradesh Students ' Union
(AAPSU) züngsem ka yirua
liasü.

AAPSU züngsem ya
Khoda Lazer ta jangjaogo aser
pa temang anepalutsü atema
mozüki kati anir oa liasü.
Social media nung prokshia
aoba video nung iba nisungba
ya tekolak yirur anepaluba
nguogo. Pa ya kodaser yiru
mesüra shirnoki yirutsü iba
indang osang tejangja
memetet.

Iba tatalokba sülen tensa
tamajungba küma meyoktsü
atema Changlang district nung
amenoka aliba Security force
tem anidenogo.

49/33-Bijoypur  polling
station dak sendakba nung
claims aser objections dak
sendakba nung ken o
angadangba indang osang
Bordumsa Panchayat Hall nung
lemtsüba sülen anogo ka lir iba
mepetmesü ya adoka liasü.

Electoral Registration
Officer (ERO), Bordumsa
office-i September  3 nü
sangdong ka ajanga ashiba agi,
Electoral Roll, 2026 SIR kübok
hear ing ya kasa anogo
Panchayat Hall nung agitsü.

Osang ajanga ashiba agi,
Form-6 applications 252 nungi
222 aser  Form-7 applications
303 nungi 150 angadanga
bentettsüogo.  Ken o
ashishir tem aser  parnok
pusemertemi minprongba
sülen inyakyim tembanga
minyakteti liasü,  ta  kasa
sangdong ajangasa
metetdaktsü.

Iba sülen ERO-i sentong
thitsü aser tanungba ken o tem
ya September 4 nü anepdang
10 ako nungi ADC Conference
Hall, Bordumsa nung
angadangtsü ta osang agütsü.

Official osang nungsa
September  3 nü ken o
angadanger alirtem arutsü
menüngdaker ta metetdaktsü.
Ken o bangdaka alirtem den
elector tem shirnok anema
Form-6 aser  Form-7
application file süogo parnok
arua adentsü tetuyuba agütsü.

49/33-Bijoypur polling
station Booth Level Officer
dang anogo mapang

melenshiba indang osang
agütsütsü tetuyuba agüja liasü.

Iba notice indang copy
kaka 49-Bordumsa-Diyun
MLA, Roll Observer, District
Election Officer,
Superintendent of Police,
Changlang, Bordumsa Police
Station Officer-in-Charge,
ZPM Bordumsa, Gaon Burah
representatives, Joint Action
Committee, Bordumsa aser
security densema tanga
tenüngdakba jenjang agitsü
atema ketdangsürtem nem
agüja liasü.

AAPSU-i, parnok züngsem
ya mepetmesü adokba
mapang amak ta ashiba den
SIR dak sendakba nung mapa
inyakba mapang parnok
züngem kar  danga
amokmeren masütsü mesüra
meyirutsütsü tekümdangtsü
metetdaktsüogo. AAPSU-isa,
tashishitsü aketba voter tem
züngoksemba süoki ia bilemba
lemsatepogo aser kanga junga
asadangtsü ayongzükogo.

Bordumsa-Diyun tesem
nung electoral-roll revision dak
sendakba nung mepetmesü
adoka arudar aser iba ajanga
maparen tembanga inyaktsü
atema administration
tetsükdaktsü aika ajangshidar.

Imphal,  Rongjui/
September 4 (Agencies):
May ita Naga nunger civilian
trok pur  oa tepsetba dak
sendakba nung Action Taken
Report (ATR) ka agütsütsü
asoshi National Commission
for Scheduled Tribes (NCST)-
i Manipur sorkar nem anogo
15 züngzüktsüogo.

Atakzükja aliba mapang
tashi nung jenjang magira
commission-i Constitution
Article 338A(8) kübok parnok
nem civil court tashi agüja
aliba amshitsü ako ta
t e k ü m d a n g t s ü
metetdaktsüogo.

NCST-i September 2 nü
sangdong ka ajanga, atakzükja
aliba anogo tashi nung osang
magütsütetra, Manipur Chief

Secretary aser Director
General of Police (DGP) nungi
ketdangsürtem tsüngtong arua
ken o angadangba nung shilem
agitsü atema jaoktsü akok ta
shiogo.

May 22 nü Mayang Imphal
Thana Wangkhei Leikai nung
alir  social activist  Asem
Roshan Singh-i tashishiba ka
benokba sülen iba tetuyuba ya
agütsüogo.

Tashishiba nung tetsür,
tanur aser tebur tain densema
Naga nunger civilian 20 2016
küm May 13 nü tesem balala
nungi pur ao ta shia lir. Parnok
rongnung Kuki yimtsüng
Leilon Vaiphei nungi parnok
18 pur aoba densema lir.

Pur  aoertem timba
chiokatokogo aser tebur

tasümang trok June 10 nü
Leilon Vaiphei yimtsüng
kidanger  Kharam Vaiphei
yimtsüng anasa nguteta liasü.

NCST-i mezüng June 16 nü
ken o dak sendakba nung ART
ka meshia Chief Secretary
aser  DGP nem anogo 30
atakzükja liasü. Tatalokba dak
sendakba nung osang kecha
magütsü tsüngda atakzükja
aliba anogo tembangogo.

Commission-i tang
tatalokba dak sendakba nung
jenjang agibatem indang osang
benoktsü asoshi anogo 15
atakzüktsüogo.  Kasa
sangdong ajangsa ATR ya post
ajanga,  tsüngtong arua
mesüra tongtertepba channel
balala ajanga benoktettsü, ta
shiogo.

Manipur: NCST-i Naga nunger pur oa tepsetba atema ATR meshi

Bordumsa nung mangatettep adok; AAPSU züngsem ka yiru

Manipur: Congress CLP lenir Meghachandra'er kidang bomb mereploktsü

Nepal nung anogo 9 sülen nisung ana takum ngutetogo

Trishuli, Rongjui/Sept. 04
(Agencies): Nepal nung anogo
9 tejakdang ajungben
tzümetsüng aludang
hydropower longpok ka jana agi
nembanger aliba nungi tebur
ana takum kumzükogo.

Mapa inyaker ana ya Trishuli
3A plant yangludak longpok
tuluba nungi Hokulbarnep
takum atsütet. Anungji
tekumzüker temi hydropower
longpok tem nung nisung
noklang aika nembanga aliba
takum kumzüktsü teimla tuluba
akumer.

Iba lendong ya rer long tulu
anenzüka aluba ajanga atalok
südi ta amanger, aser iba
lendong nung nisung 1,200 dak
tema takum samar nüburtem
kanga sashia akoksatsü,
kechiaser Himalayan lenden
leni tzü, long aser mulushi
nungzüka alua liasü.

Nepal indang Ministry of
Energy ajanga video ka
lemsatepba nung, nisung ka
mulushi nungi temai adokdak
tepela nung ola agütsütepa liasü.
Tekumzüker temi yaritepa pa
atsütet aser emergency

workers teperem nung
pongloker helicopter ka alileni
aodang pa teka makanga liasü.

Nisung tanabuba ya mulushi
agi mezübanger stretcher nung
bener aodang sarasadema liasü.

Tena ya arishi küm 30 tain
mechanical foreman Sanjay
Shah aser arishi küm 45 tain
mechanical supervisor Kabir
Maharjan ta jangjaogo, ta Nepal
indang Minister of Home
Affairs, Sudan Gurung-i ashi.

Tena ya temang anepalutar
aser  ano Kathmandu nung
mozüki kati anir aotsü aser
'search and rescue operations'
manentsü, ta Nepali Army-i
ashi.

Nepal nung hydropower
stations mesüra construction
projects nungi tena ya mezüng
kumzük. Trishuli 3A project
nungi mapa inyaker nisung 557
shi samar lir. Item rongnung
nisung 115 shi longpok tuluba
nung nembanga alitsü südi ta
amanger.

Takum kumzüker kati
rescuers tem dang longok nung
ano nisung aika takum lir ta
ashi, ta army odongtar kati ashi.

Mapa inyaker ta li
kumzüktsü ketdangsürtem
teimla lir, ta Nepal indang
Communication Minister
Bikram Timilsina-i ashi.
"Nisung tali-tali kumzüktsü
onok ataa lir," ta pai social
media nung ashi.

August 26 lendong ajanga
Nepal nung aser China-i yimsü
asüba Tibet nung nisung 5,000
dak tema samaba sülen
ketdangsür temi takum alirtem
kumzüktsü kanga meranger.

Nepal-i international teyari
timba magizük. Ajisüaka
Australia-i Hokulbarnü drone
specialists team ka yoka liasü.

Züngsem 15 team nungya
state emergency operatives
timba lir aser parnok ya Nepal
sorkari asüngdangba ama
rescue operations nung
adentsü, ta ketdangsüri ashi.
Australia senso 36 samar lir.

Nepal nung iba lendong nung
nisung 1,287 asüba jangjaogo
aser nisung meyirijang aika pei
ki yutsür tesem balala nung
prokshia lir. Tibet nunga nisung
21 asü aser nisung 541 samar
bushir ta China-i ashir.

Jerusalem, Rongjui/Sept.
04 (Agencies): West Asia
nung rara ita trok nung ayaoka
aiba mapang Israel Ato
Kilonser Benjamin Netanyahu-
i Iran indang Islamic Republic
yakta laotsü aser iba yimli
tangsa tashi maitba lir, ta
Brehostibarnü ashi.

Iranian tebilemtsü ya teti
atema agientsü ta amanger, ta
Netanyahu-i ashi.

Iba ya teinyaktsü
tongtipangtiba aser tang asen
jakdang lir, saka anasa lir. Ibai
tamakoktsü masü. Ibai meta
nung dang lir, ta Netanyahu-i
mitkar lenirtem sentong ka
nung ashi.

"Parnoki asenok dang
memaktetba kisüng masü.
Parnoki asenok dak alaka ajak
dak amaker. Parnoki asen
tashi, aser nok-nü aser asen
temulungtetba meteta lir. Ni
asen tsükchir dang ya ashir,
onok den tasaya. Nenoki langka
kar danga angazüka lira, onok
den tasaya," ta pai ashi.

Supreme Leader  Ali
Khamenei densema US aser
Israel nati taküm February ita
amakdang Iran lenirtem tepset.
Netanyahu aser par tembar US
Tir Donald Trump nati Tehran

Moscow, Rongjui/Sept. 04
(Agencies): Russia aser
Ukraine tsüngta rara tatembang
kati arudaktsütsü meranga
jembishinüa jajar US envoys
ana Honibar aser Deobarnü
linük anaprong semdangtsü, ta
Russian state news agency
TASS-i ashi saka Kremlin nungi
sangdong agütsütsü
memulunger.

TASS-i iba osang angazükba
source mejangjatsü.

US Tir Donald Trump indang
envoys Steve Witkoff aser
Jared Kushner nati tesüsa
Moscow semdangba ya
January ita liasü, aser iba
mapang tenati Kremlin nung
aonung menur Russia Tir
Vladimir Putin den ghonda pezü
jembishinüa liasü.

"Ni tangbo sangdong kecha
magütsütsü, saka itemji
atalokdang ni metetdaktsütsü,"
ta Kremlin odongtar Dmitry
Peskov-i osangbener dang
TASS osang indang ashi.

Witkoff aser Kushner nati
Ukraine ano mesemdang, saka
Tir Volodymyr Zelenskyy-i
Brehostibarnü, Trump melen
ketdangsürtem anogo ishika
tsüngta Moscow aser Kyiv
semdangtsü imlar, ta shia liasü.

Ukraine semdangtsü otsü
tang tashi jembitar aser parnoki
Deobarnü semdangtsü indanga
jembiogo, ta osang ka ajanga
ashi.

"Russia nungeri parnok nem
Kyiv mesemdangdaktsüner aser
parnok sentong
melenshidaktsütsü meranger,"

ta osang ajanga ashi.
Europe nung World War II

sülen rara tesashitiba ya
komaser tembangtsü ta asüba
nung Russia aser Ukraine
tsüngta tawa tuluka lir.

Putin-i küm ana tejakdang,
Russia-i ozü meyong ta ashiba
region pezü nungi Ukraine
ainshitsüla aser NATO nung
adentsüba sentong yutsütsüla,
ta ashiba tanü tashi manokshi lir,
ta Peskov-i ashi.

Ukraine-i rongsen aser
takum jenti lalua kumzüka
ayuba alinük bendanga
agütsütsü memulunger aser iba
ama inyakbaji bendanga
agütsüba den sako asütsü ta
shia magizüker.

Brehostibarnü Putin-i
Ukraine nung rara tembangtsü
atema tezüngzüktep yanglutsü
teimla ka lir ta shia liasü.
Ajisüaka Kyiv-i tan hopta
bendanger airlines dang Russian
airspace leni maotsü
tekumdangtsü metetdaktsüba
yagi jembishinü akatsü tali
tasakba kumdaktsür ta pai ashi.

US tetsüngtai ia Russia aser
Ukraine tsüngta jembishinü ya
February ita liasü, aser iba sülen
mapang tatsüka lir United States
aser Israel nati Iran anema rara
tenzük.

Tatem nung yimjung ken o
ka latettsü asoshi takoktsü
lenmang mali ta ashitsü makok
saka tangbo iba atemaji
nüngdakba tamendakdakbo
mali, ta Peskov-i ashi.

"Mapa maneni inyaker, aser
maneni jembishinür," ta pai ashi.

dak amakba ajanga parnok
timtem ajurua Iran yimli laotsü
ta imlaa liasü.

Ajisüaka Iran-i tayang
kepzüka Gulf region nung
drones aser missiles amshia
amak aser manei US-Israel
campaign den kasa tokteper.

Mapang tatsüka rara anena
liasü, saka US-i Deobarnü
nungi amak tenzükba ajanga
tensa tamajungba nung lir.
Iran-i kanga tongtipang Strait
of Hormuz nung kanga junga
soita lir, aser US-i Iran nunger
rongnendak tesemtem
mokdangba ta li tesashiba
kumogo.

Mongulbarnü US sepaitemi
Strait of Hormuz anasa Iranian
targets nung kanga sashia
amak. Trump-i ano amaktsü
amokmerenaka Brehostibarnü
Iran mitkari United Arab
Emirates aser Kuwait nung US
bases tem nung tenük yoker
amak.

Tang tesüsa tensa
tamajungba akumba ajanga
Strait  of Hormuz indang
security asoshi tebilemtsü akar,
koba alima nung totzü asoshi
tongtipang lenmang ka lir, aser
Gulf tesem ajunga nung rara
tenzüktsü ama akumer.

Rome, Rongjui/Sept. 04
(Agencies): Italy Ato Kilonser
Giorgia Meloni-i la jakdang
inyaka alirtemi metongtetba
alizüng ka tongteta Hokulbarnü
lar sorkar kumteter anogo 1,413
abensaogo aser Benito
Mussolini dictatorship dak alaka
Italian Republic puti otsü nung
talangtiba sorkar tenzüker
akum.

Giorgia Meloni'er Brothers
of Italy party ya Italy south
tsütsü Bari nung iba anogomung
amunger, kong nisung meyirijang
aika adenshitsü imlar. Iba
sentong nung Meloni-i o
jembitsü.

Yimtenren tashi mait agi
sünger aliba linük nung iba
alizüng ya kanga tejangja lir.
Tesüiba küm 80 tsüngta Italy
nung sorkar ya ita 14 shi dang

meloksai aru.
Italy nung sorkar aikati

meinyaktetba maparen Giorgia
Meloni-i inyaktetaka la asoshi
taruba election ya taoba mapang
dang nungi tasakba akumer.

Osettsüset nung jenjang
timba akumba, lar coalition den
mangatettep aliba, defence
policy mechi mangatettep aser
nationalist right nungi tali
toktepba ajanga 2022 küm
October ita yimsüsüba mendeni
arula ato kilonser tendanger.

Brussels nung mezüngbo
Giorgia Meloni dak temulung
melemteti liasü, kechiaser la
tera ya Italy indang 'post-fascist
nationalist right' nung lir, ajisüaka
lar sorkari European Union den
aiben mangatettep
madokdaktsüi aru, koba aikati
takzüba ama masü. EU
lenirtem rongnung Giorgia
Meloni ya lenir tejangja ka
akum, shibai Ukraine bhukumer
aser külen migration aser
shishilempaba tsütsü o intepba
nunga tongti shilem agir.

Linük nung Giorgia Meloni
dak temulung lemtettsü
maparen aika lir. Taküm
unemployment ya shilem 5
akum, koba 2004 küm nungi

national records tenzükba sülen
tajemtiba alitsü. Lar sorkari
Italy indang budget ya EU limits
nung ayur aser 2023 sülen rong
ajanga North Africa nungi
migrants tem aruba kanga
ajemogo.

Lar sorkar arishia aruba ya
Giorgia Meloni indang yimten
inyakyim nung tongtipang shilem
ka kumogo, kechiaser iba linük
nungya aiben sorkar kümsük
mabensai loksaa aru.

Ajisüaka lai nangzükba
temelenshi kar meinyakteti lir.
Lai March ita judicial reforms
benokba nüburtemi magizük,
koba la asoshi tamakok tulu
rongnung mezüngbuba liasü.

Ano July ita sorkar indang
electoral law nung tongtipang
shilem kar ozüng yanglur temi
nokdanga liasü. Iba sülen ano
temelenshi tuluba ka lower
house nungi nungmeso, saka iba
mapang ruling coalition nung
telemsa aliba temai adoka liasü.

Kasa mapang Italy indang
rongsenketzüng tebilemtsü kasa
lir. Productivity tashi mait lir, taa
timba makumer, nütsüng timba
tain akumer aser Italy nunger
lanur aika maongka bushia linük
yutsür bendang limai aor.

Trump envoys temi hopta tatemlen
Russia aser Ukraine semdangtsü

Iran indang Islamic Republic yakta laotsü: NetanyahuItaly nung PM talangtiba inyaker Giorgia Meloni kumogo

"Na atema kechi lemzükja ali ajibo
shingai merakzüktettsü."

B I L E M D A N G A N G

Kohima nung 1buba Inter-Department TT asayamung tenzükogo US Open: Zverev, Gauff, Swiatek &
Osaka nunger 3buba round-i iogo

Dimapur, Rongjui/
September 4 (TYO): Youth
Resources & Sports,
Government of Nagaland aser
NIAPA Khelo India Centre na
senteper ayongzüka 1buba
Inter-Department Table Tennis
Tournament September 4 nü
Indoor Stadium, Officers' Hill,
Kohima nung tenzükogo.
Asayamung lapokba sentong
nung Dr. Tseilhoutuo Rhütso,
MLA tetushi tejaoker liasü.

Sentong nung o jembiba
mapang Dr. Tseilhoutuo
Rhütso-i, kümtem tsüngda
wadang balala nung Naga
nunger sempet ajungkettsü aser
sayutsü atema takok tashi
jenjang balala agiba asoshi
Akuonuo Khezhie Yhome-i anir
NIAPA nem tenüngsang
agütsü.

Paisa, table tennis asayatsü
asoshi mapang tatsüka tsüngda
telemtetba agitsü nüngdaker,
aser asayartemi serve asütsü,
meyiper zükloktsütsü, attack
asütsü mesüra defend asütsü

atema second majung tsüngda
telemtetba agitsü nüngdaker,
yamaji taküm aser lokti
tenzükba wadang nung mapang
shitak nung telemtetba agitsü
aser adopt asütsü nüngdaker ta
ashi.

Dr. Rhütso-isa, pa indang
constituency kübok kiyong
balala nung table tennis table 25
lemtsüba bilemtetshia jembi,
aser iba ajangazükba asayar
karbo iba asayamung nung
asaya alitsü imlaba lemsatep.

Asayartem pela agizükba
mapang Managing Director,
NIAPA aser  Proprietor,
NIAPA Khelo India Centre,
Akuonuo Khezhie Yhome-i, iba
asayamung ya table tennis
asaya ajungkettsü, asayartem
nem toktepba asayatsü asoshi
maongka agütsütsü aser
Nagaland nung aliba asayartem
nem maongka tuluba agütsütsü
nükjidong nung ayongzüka
asayar, ta ashi.

Taküm iba asayamung nung
sorkar department 21-ishilem

agidar aser department 11-ibo
Nagaland nung table tennis
asayar tajungtibatem anir arua
lir.

Sentong nungsa Joint
Secretary,  Department of
Youth Resources and Sports
Tiameren Chang, NCS-i, iba
asayamung ajanga department
balala  nung inyakertem
longjemdakja pei
tajangshibatem lemsateptsü
asoshi maongka agütsür, ta
ashi. Paisa, state nung
saisabong ecosystem takang ka
yangertsü atema Nagaland
sorkar nükjidong lir ta ashiba
den, iba asayamung ya fitness,
sportsmanship aser discipline
benjungba mapang ka lir ta
shisem.

Iba asayamung ya
Department of Youth Resources
and Sports, Government of
Nagaland-i teyari agüja
asayadar, aser iba ajanga
department balala aser table
tennis asayar tajungtem
longjemdaktsüogo.

1st Inter-Department Table Tennis Tournament lapokba sentong nung
Dr. Tseilhoutuo Rhütso-i o jembiba mapang.

Rongjui/September 4, 2026
(Agencies): Nick Kyrgios-i
cocaine amshiba putetba atema
pa nem ita ka tenokdangba
agizükba sülen pa tanaben
asayashitsü asoshi temsüa
kümogo.

Arishi küm 31 tain Australia
nunger asayar nem ya August
4 nü tenokdangba agüja liasü.
June ita Mallorca Open
asayaba mapang sample
agütsüba nung benzoylecgonine
(metabolite of cocaine) putetba
sülen pa nem tenokdangba
agüja liasü.

Kyrgios-i, June 20 anepdang
Magaluf nung nightclub ka
nung cocaine amshiba

International Tennis Integrity
Agency (ITIA) nungi
bushisüngdangertem dang
nangzüka liasü.

Iba sülen anogo ana lir pa iba
Mallorca asayamung nung ya
shilem agi, kong pa külem
Australia nunger asayar Adam
Walton-i mezüngbuba round
nung tsükdakja liasü.

Independent expert ka nungi
ken o angajemba sülen  ITIA-i,
asayamung masaya tsüngda
cocaine amshiba ya agizükogo.

Kyrgios nem ita asem tashi
tenokdangba agütsür lila, saka
pa treatment programme kati
aiba sülen temerenshi
ajemtsüogo.

Pa nem ita ka atema
tenokdangba agütsüba
Brehostibarnü tembangogo.

Kyrgios shiba world rankings
nung jenjang 918bubai asepzüka
lur lir, pai iba asayamung nung
shilem agiba taah euro 6,570
agizüker aliba ya meyiptsütsü

Pa indang sample nung
tenokdangba agütsür aliba mozü

putetba sülen Kyrgios-i, pa
social media aser lokti liba nungi
taruba anogo 28 pilar alitsü ta
ashi.

Taoba mapang world
number 13 asayar ya taküm kija
asaya pezü nung dang asayar
lir. Kümtem tsüngda pa
temekok aser tekanük yiruba
ajanga junga masayateti arudar.

Pa tatemsa Wimbledon nung
tebur tarep asaya Alexander
Bublik den külemi asaya saka
mezüngbuba round nung
tsükatok.

Mezüng tenokdangba
agütsüba sangdongba sülen
Kyrgios-i, tesüiba küm ishika
tsüngda kanga yiruba ajanga pa
tekelok shisatsü aser shitemang
raksatsüogo, ta ashi.

"Kü temang agi ni bilemba
ama minyakteter," ta pai
Instagram nung zülutsü.

Cocaine ya World Anti-
Doping Agency's prohibited list
nung stimulant ka aser
substance of abuse ama
züngoksema lir.

Rongjui/September 4, 2026
(Agencies): Hokolbarnü China
Masters tebur kija asaya
quarterfinals nung Kidambi
Srikanth-i Hong Kong nunger
asayar Lee Cheuk Yiu mekoki
tsükogo. Shenzhen Arena nung
iba asaya ya Lee Cheuk Yiu-i
21-16, 21-16 agi koka liasü.

Küm asem tsüngda Srikanth
tang mezüngbuba BWF World
Tour Super 750 asayamung ka
nung quarterfinals tonga
asayaogo. Ajisüaka pai Lee
mekoktet. Iba asaya densema
tena ponguben asayaogo aser
Lee-i pezübenbo kokogo.

Srikanth-i 2018 küm India
Open mezüngbuba round nung
dang Lee koker lir.

India nunger asayar yagi
pre-quarterfinals asaya nung
Canada nunger World No. 9
asayar Victor Lai 21-18, 21-19
agi koka quarter tongteta liasü.
Lee-i tawa World
Championships nung bronze
medal ngur liasü.

Srikanth-i iba asayamung
mezüngbuba round nung
Chinese Taipei nunger World
No. 21 asayar Chi Yu-jen 21-

16, 21-15 agi koka asayamung
kanga junga tenzük, saka
quarter nung Lee mekokteti
tsükogo.

Srikanth tsükba sülen iba
asayamung India nunger
rongnungi Satwiksairaj
Rankireddy aser Chirag Shetty
na dang anunga lir. Tena
quarter nung Denmark nunger
tarep Kim Astrup aser Anders
Skaarup Rasmussen na den
asayatsü.

Satwik aser Chirag nati pre-
quarterfinals nung France
nunger tarep Toma Junior
Popov aser Christo Popov na
21-17, 22-24, 21-9 agi koka
liasü.

Kasa asayamung tetsür kija
asaya nung Brehostibarnü
tatemsa Tanvi Sharma tsükogo,
shiba Japan tsür Tomoka
Miyazaki-i 21-17, 18-21, 21-16
agi koka liasü.

Tarep temeyoktep asaya
nung Dhruv Kapila aser
Olympian Tanisha Crasto nata
tanabuba round nung Chinese
Taipei nunger tarep Liu Kuang-
Heng aser Hsu Yin-Hui nati 21-
18, 21-18 agi kokogo.

China Masters: Kidambi Srikanth
quarterfinals nung tsükogo

Rongjui/September 4, 2026
(Agencies): Tang asaya aliba
US Open tebur kija asaya nung
top-seeded asayar Alexander
Zverev-i set  pongu kanga
toktepa asayaba sülen Quentin
Halys kokogo.

Tetsür  kija asaya nung
Coco Gauff, Iga Swiatek aser
Naomi Osaka nungera
tasembuba round-i iogo aser
Elena Rybakina o Mirra
Andreeva natia pei tata asaya
kokogo.

Ajisüaka tebur kija asaya
nung third seed Felix Auger-
Aliassime, sixth-seeded Alex
de Minaur aser 13th-seeded
Lorenzo Musetti nunger ajak
tsükogo.

Arthur Ashe Stadium nung
Zverev aser Halys na ghonda
pezü ser  miute 33 kanga
toktepba asayaba sülen
Zverev-i asaya 6-4, 4-6, 7-6 (7/
3), 6-7 (3/7), 6-3 agi koka liasü.

Tebur kija asaya nungsa
Auger-Aliassime-i Russia
nunger  asayar  Karen
Khachanov-i 6-7 (5/7), 6-3, 6-
2, 6-2 agi tsükdaktsüogo.

De Minaur-a Botic van de
Zandschulp-i 6-4, 7-5, 6-2 agi
akok aser Australia nunger
world No. 123 Dane Sweeny-
i 13th seeded asayar Musetti

3-6, 6-1, 6-2, 6-2 agi koka tang
mezüngbuba Grand Slam ka
tasembuba round tongtetogo.

Kasa asayamung tetsür kija
asaya nung 2023 champion
aser  fourth-seeded asayar
Gauff-i, 6-4, 7-6 (7/5) agi Spain
tsür Paula Badosa koka liasü.

Swiatek-ia 6-3, 6-2 agi
Nadia Podoroska ayong
ayonga kokogo aser Osaka-i
Katerina Siniakova 6-2, 5-7, 6-
1 agi koka liasü.

Australian Open koker alila
aser  world No. 2 asayar
Rybakin-i Spain tsür Jessica
Bouzas Maneiro 6-2, 6-4 agi
akok, aser Andreeva-i 6-0, 6-2
agi Germany tsür Eva Lys
ayong ayonga kokogo.

Tetsürtem rongnung ano
taoba mapang Australian Open
champion Madison Keys-i
match point pongu tashi
kümzüka Anna Bondar 4-7, 6-
4, 7-6 (10/5) agi koka liasü.

Tebur kija asaya tanga ka
nung arishi küm 40 tain Gael
Monfils shiba taküm
tatembangbuba asayadar pai
America nunger asayar
Learner Tien-i 6-3, 6-4, 6-3 agi
tsükdaktsüogo. Monfils asoshi
pa indang career nung iba ya
tatembangbuba Grand Slam
liasü.

Tenokdangba agütsüba agizükba sülen Kyrgios asaya tenzükshitettsü

